
Արձանագրային

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ԱՐՁԱՆԱԳՐԱՅԻՆ ՈՐՈՇՈՒՄ
«  » ---------------- 2017 թվականի N-

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 23-Ի N 12 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Հայաստանի Հանրապետության կառավարության 2017 թվականի մարտի 23-ի նիստի N 12 արձանագրության 5-րդ կետով հավանության արժանացած «Իրավական համաուսուցման, դաստիարակության և իրավաբանական կրթության համակարգի վերակառուցման հայեցակարգից բխող միջոցառումների ծրագրին հավանություն տալու մասին» արձանագրային որոշման հավելվածում կատարել հետևյալ փոփոխությունները՝
1) 2.1 կետի 2-րդ և 3-րդ ենթակետերն ուժը կորցրած ճանաչել.

2)  3-րդ կետի`

ա. 3.1-րդ և 3.2-րդ ենթակետերը շարադրել հետևյալ խմբագրությամբ.

	3.1
	Կատարելագործել և հստակեցնել  իրավաբանի որակավորմանը և իրավաբանական կրթությանը ներկայացվող պահանջները և չափորոշիչները
	1) «Իրավագիտություն» որակավորումների ոլորտային շրջանակի բնութագրերի մշակում:
2) Քննարկել հեռահար ձևով ուսուցում չթույլատրվող մասնագիտությունների ցանկում «Իրավագիտություն» մասնագիտությունը ներառելու նպատակահարմարությունը:
3) Վերհանել մասնագիտա​կան գործունեության այն տեսակ​ները, որոնցով զբաղ​վելու համար պահանջվում է իրավաբանական կրթու​թյուն և գործունեության յուրաքանչյուր տեսակի առանձնահատկություններից ելնելով, սահմանել նվա​զագույն կրթական աստիճանը՝ բակալավր, դիպլո​մավորված մասնագետ, մագիստրոս, իրավունքի ոլորտում գիտական աստիճան ունեցող մասնագետ:
	2018 թվականի չորրորդ եռամսյակ

2018 թվականի նոյեմբերի երրորդ տասնօրյակ

	ՀՀ կրթության և գիտության նախարարություն
ՀՀ արդարադատության նախարարություն

	1. «Իրավագիտություն» որակավորումների ոլորտային շրջանակի բնութագրերը մշակված է:

2. Իրավաբանական կրթություն պահանջող մասնագիտական գործունեության տեսակները սահմանված են:
	Օրենքով չարգելված այլ աղբյուրներ

	3.2
	Վերանայել (այդ թվում՝ «Իրավագիտություն» մասնագիտության) բարձրագույն ուսումնական հաստատություններ ընդունելության պահանջները
	Բակալավրի կրթական ծրագրվ դիմորդների գիտելիքների գնահատման պահանջների վերանայում՝ «Հայ ժողովրդի պատմություն» առարկայի հարցաշարում «Հասարակագիտություն» առարկայի իրավագիտություն բաժնից հարցերի ներառում:
	2018 թվականի դեկտեմբերի առաջին տասնօրյակ
	ՀՀ կրթության և գիտության նախարարություն

ՀՀ արդարադատության նախարարություն
	Բակալավրի կրթական ծրագրով («Իրավագիտություն» մասնագիտության) ընդունելության պայմանների հստակեցում:
	Ֆինանսավորում չի պահանջվում


բ. 3.4-րդ ենթակետը շարադրել հետևյալ խմբագրությամբ՝

	3.4
	Վերանայել գիտելիքների գնահատման համակարգը:
	Ավարտական աշխատանքների պատրաստման, պաշտպանության, արդյունքների հրապարակային (բաց) բազավորման ընթացակարգի սահմանում, ինչպես նաև ղեկավարների որպես հսկիչների անձնական պատասխանատվության կառուցակարգի նախատեսում:
	2018 թվականի դեկտեմբերի երկրորդ տասնօրյակ
	ՀՀ կրթության և գիտության նախարարություն

Իրավաբանական կրթություն իրականացնող բուհեր

(hամաձայնությամբ)


	Ավարտական աշխատանքների պատրաստման, պաշտպանության, արդյունքների հրապարակային (բաց) բազավորման ընթացակարգը սահմանված է, ինչպես նաև ղեկավարների որպես հսկիչների անձնական պատասխանատվության կառուցակարգը նախատեսված է:
	Օրենքով չարգելված այլ աղբյուրներ


գ. 3.5-րդ և 3.6-րդ ենթակետերի «Պատասխանատու մարմինը/ կազմակերպությունը» սյունակից «ՀՀ ոստիկանության կրթահամալիր (համաձայնությամբ)» բառերը հանել.
դ. 3.7-րդ ենթակետը  շարադրել հետևյալ խմբագրությամբ՝

	3.7
	Ընդլայնել և արդիականացնել ուսումնական և ուսումնաօժանդակ նյութերը, ավելի թափանցիկ դարձնել դասագրքերի երաշխավորման գործընթացը:
	Քննարկել միասնական իրավաբանական էլեկտրոնային գրադարանի ստեղծման և միջազգային էլեկտրոնային ռեսուրսներին բոլոր բուհերի միասնական մուտքի հնարավորությունները։
	2018 թվականի չորրորդ եռամսյակ
	ՀՀ կրթության և գիտության նախարարություն
ՀՀ արդարադատության նախարարություն
Երևանի պետական համալսարան
հիմնադրամ (համաձայնու​թյամբ)

Հայ-Ռուսական (Սլավոնական) Համալսարան (համաձայնությամբ)

Հայաստանում Ֆրանսիական համալսարան (համաձայնությամբ)

Հայաստանի 

Ամերիկյան համալսարան (համաձայնությամբ)

Գլաձորի համալսարան

(համաձայնությամբ)


	Միասնական իրավաբանական էլեկտրոնային գրադարանի ստեղծման և միջազգային էլեկտրոնային ռեսուրսներին բոլոր բուհերի միասնական մուտքի հնարավորությունների և նպատակահարմարության հստակեցում։
	Օրենքով չարգելված այլ աղբյուրներ


դ. 3.8-րդ, 3.9-րդ և 3.12-րդ ենթակետերն ուժը կորցրած ճանաչել.

ե. 3.10-րդ ենթակետը  շարադրել հետևյալ խմբագրությամբ՝

	3.10
	Ապահովել ուսանողների, դասախոսների, գիտնականների համագործակցությունը  միջազգային գործընկերների հետ:
	1) Ապահովել արտասահմանում և երկրի ներսում տարբեր մասնագիտական և մեթոդական վերապատրաստման ծրագրերին դասախոսների մասնակցությունը,

2) Ապահովել հայալեզու իրավաբանական գրականության մշակման, օտարալեզու աղբյուրների թարգմանության ու տպագրության օժանդակումը:
	2018 թվականի չորրորդ եռամսյակ
	ՀՀ կրթության և գիտության նախարարություն
ՀՀ արդարադատության նախարարություն
Իրավաբանական կրթություն իրականացնող բուհեր
(hամաձայնու​թյամբ)

	1) Դասախոսների մասնակցությունն արտասահմանում և երկրի ներսում մասնագիտական և մեթոդական վերապատրաստման ծրագերին ապահովված է:

2) Հայալեզու իրավաբանական գրականության մշակման, օտարալեզու աղբյուրների թարգմանության ու տպագրության օժանդակումն ապահովված է:
	Օրենքով չարգելված այլ աղբյուրներ


3) 4-րդ կետի 4.1-րդ ենթակետի՝
ա. «կատարման վերջնաժամկետը» սյունակի «2017թ. երրորդ եռամսյակ» բառերը փոխարինել «2018թ. չորրորդ եռամսյակ» բառերով.
բ. «Պատասխանատու մարմինը/ կազմակերպությունը» սյունակից «ՀՀ կրթության և գիտության նախարարություն» բառերը հանել:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 23-Ի N 12 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը եւ իրավական ակտի ընդունման անհրաժեշտությունը.
ՀՀ կառավարության 2017 թ. մարտի 23-ի նիստի N 12 արձանագրային որոշմամբ հավանություն է ստացել «Իրավական համաուսուցման, իրավական դաստիարակության և իրավաբանական կրթության համակարգի վերակառուցման հայեցակարգից բխող միջոցառումների ծրագիրը» (այսուհետ՝ Ծրագիր):  Ծրագրի 2-րդ կետի վերաբերյալ անհրաժեշտ է նշել, որ բարձրագույն կրթության համակարգից՝ միջին մասնագիտական  կրթական համակարգ ուսանողների շարժունությունը  կարգավորվում է ՀՀ ԿԳ նախարարի 2011 թվականի դեկտեմբերի 5-ի թիվ 1278-Ն հրամանով հաստատված «Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում ուսումնառությունն անավարտ թողած անձի ուսանողական իրավունքի վերականգնման»  և ՀՀ ԿԳ նախարարի 2011 թվականի մարտի 12-ի թիվ 194-Ն հրամանով հաստատված «Մեկից ավելի արհեսագործական և միջին մասնագիտական կրթություն ստանալու» և ՀՀ ԿԳ նախարարի 2010 թվականի հոկտեմբերի 1-ի թիվ 1455-Ն հրամանով հաստատված «Ուսանողների (ունկնդիրների) մեկ մասնագիտական ուսումնական հաստատությունից այլ ուսումնական հաստատություն տեղափոխման»  կարգերով: 

     ՀՀ հանրակրթական ուսումնական հաստատություններում դասավանդվող «Հասարակագիտություն» առարկայի իրավագիտություն բաժնի նյութերը բավարար չեն  «Հայ ժողովրդի պատմություն», «Հայոց լեզու և գրականություն» և «Օտար լեզու» առարկաների հարցաշարերին համարժեք հարցաշար կազմելու և «Իրավունքի հիմունքները» որպես ընդունելության քննություն սահմանելու համար: 


Բացի այդ, plagiarism համակարգչային ծրագրի ստեղծումը բուհական խնդիր չէ, այլ համապետական: Սակայն, մի շարք պատճառներով Հայաստանի Հանրապետության մասշտաբով դրա մշակումը և կիրառումը նպատակահարմար չէ: Հայոց լեզվով ծրագրի գործողությունը կարող է արդյունքներ տալ միայն զուտ հայագիտական մի քանի մասնագիտությունների կրթական ծրագրերով, որտեղ և՛ հիմնական աղբյուրները, և՛ պատրաստվող ավարտական աշխատանքը հայալեզու են, իսկ նեղ ոլորտի համար ծրագրի մշակումը նպատակահարմար չէ: Ոչ հայագիտական մասնագիտություններով ու կրթական ծրագրերով նման համակարգչային ծրագիր մշակելը և կիրառելը հնարավոր չէ, որովհետև համեմատվող նմուշները օտարալեզու են լինելու: Նման ծրագրի մշակումը և ներդրումը պահանջում է նաև ֆինանսական և նյութական ներդրումներ: 

Ինչ վերաբերում է 3.7-րդ և 3.8-րդ ենթակետերին, ապա 3.7-րդ կետում առկա է նպատակի և գործողությունների (1-ին և 2-րդ) որոշակի հակասություն: Նախ, նպատակը ենթադրում է որոշակի կանոնակարգող գործողությունների իրականացում, որոնք չկան գործողությունների մեջ: Օրինակ՝ նպատակից            բխում է, որ պետք է սահմանվի դասագրքերի երաշխավորման միասնական կարգ, բուհերը պետք է սահմանեն ուսումնական և ուսումնաօժանդակ նյութերի պատրաստման և ուսումնական գործընթացում կիրառման կարգեր: Մինչդեռ նպատակից բխող գործողությունները վերաբերում են միայն էլեկտրոնային իրավաբանական գրադարանին: Միասնական իրավաբանական էլեկտրոնային գրադարանի ստեղծումը ՀՀ բոլոր բուհերի ուսանողների համար մուտքի հնարավորությամբ, ինչպես նաև միջազգային էլեկտրոնային ռեսուրսներին բոլոր բուհերի միասնական մուտքի ապահովումը պահանջելու է ֆինանսական և նյութատեխնիկական միջոցներ: 3.8-րդ ենթակետով նախատեսվող պրոֆեսորադասախոսական անձնակազմի՝ տարբեր գիտական, մասնագիտական և մեթոդական ծրագրերին արտասահմանում մասնակցության խթանման նպատակով պետական և հասարակական հիմնադրամների ստեղծումն առաջացնում է ֆինանսական լրացուցիչ միջոցների անհրաժեշտություն: Ինչ վերաբերվում է 3.10-րդ և 3.12-րդ ենթակետերին, ապա 3.10-րդ ենթակետի <<Գործողություններ>> սյունակի 1-ին և 2-րդ կետերի հանձնարարականները մասամբ իրականացվում են պետական ծրագրերով ու գրանտների միջոցով,  ինչպես նաև  բուհերի ջանքերով՝ ըստ հնարավորությունների: Ինչ վերաբերում է համակարգված և անընդհատ ապահովման կառուցակարգ ունենալուն, ապա առայժմ դա հնարավոր չէ իրականացնել բուհերի ուժերով: Այն կարող է իրականացնել պետական ծրագիր ունենալու և համապատասխան ֆինանսավորման միջոցների առկայության դեպքում: 3.12–րդ ենթակետի կատարման վերաբերյալ հայտնում եմ, որ «իրավունքի հիմունքներ» առարկայի պարտադիր պահանջ դարձնելը չի բխում բարձրագույն կրթության զարգացման քաղաքականությունից («Բարձրագույն և հետբուհական մասնագիտական կրթության մասին» ՀՀ օրենքի 4-րդ հոդվածի 7-րդ կետի՝ «Բարձրագույն և հետբուհական մասնագիտական կրթության բնագավառում պետական քաղաքականության սկզբունքներն են՝ բարձրագույն ուսումնական հաստատությունների ակադեմիական ազատությունները և ինքնավարությունը խթանելն ու զարգացնելը»), ինչպես նաև չի համապատասխանում միջազգայնացմանն ուղղված միտումներին և Բոլոնիայի հռչակագրի պահանջներին (բուհական ինքնավարություն, ակադեմիական ազատություն, ինքնուրույնություն և այլն: Համապատասխան առարկայի պարտադիր պահանջը հակասում է բարձրագույն կրթության բնագավառում պետական քաղաքականությանը և Եվրոպական բարձրագույն կրթական տարածքի ինտեգրման պահանջներին: Հարկ է նշել նաև, որ «Իրավունքի հիմունքներ» կամ դրան համապատասխան առարկայի դասընթացը մեծամասամբ ընդգրկված է բարձրագույն ուսումնական հաստատությունների կրթական ծրագրերում: 
Միևնույն ժամանակ 4.1-րդ ենթակետի հաղորդաշարի ստեղծման համար ֆինանսական միջոցների բացակայությամբ պայմանավորված առաջարկվել է երկարաձգել միջոցառման կատարման ժամկետը: 
Առաջարկվող կարգավորման բնույթը
       Հաշվի առնելով վերոգրյալը մշակվել է «Հայաստանի Հանրապետության կառավարության 2017 թվականի մարտի 23-ի N 12 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագիծը, որով փոփոխություններ են նախատեսվել ծրագրի 2.1, 3.2, 3.4, 3.7, 3.8, 3.10, 3.12 4.1-րդ ենթակետերում:

Ակնկալվող արդյունքը.
«Հայաստանի Հանրապետության կառավարության 2017 թվականի մարտի 23-ի N 12 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունմամբ կապահովվի Հայաստանի Հանրապետության կրթության ոլորտում պետական  քաղաքականության արդյունավետ իրականացումը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 23-Ի N 12 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Հայաստանի Հանրապետության կառավարության 2017 թվականի մարտի 23-ի N 12 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտեր ընդունել անհրաժեշտ չէ:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 23-Ի N 12 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարության 2017 թվականի մարտի 23-ի N 12 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:
PAGE  
	
	9



